
PUTRAJAYA: Sejumlah 8.6 juta 
penerima Bantuan Keluarga 
Malaysia (BKM) mula mene-  
rima bayaran secara berpe- 
ringkat mulai 28 Mac ini meli- 
batkan peruntukan berjumlah 
hampir RM2 bilion.

Perdana Menteri, Datuk Seri 
Ismail Sabri Yaakob berkata, 
mereka mendapat bayaran se- 
banyak RM100 hingga RM300 
berdasarkan kelayakan setiap 
penerima merangkumi 4 juta 
isi rumah, 1.2 juta warga emas 
(bujang atau tiada pasangan) 
dan 3.4 juta individu bujang.

Beliau berkata, BKM adalah 
sebuah inisiatif bantuan tunai 
langsung yang diumumkan 
dalam Belanjawan 2022 bagi 
memanfaatkan golongan B40.

“Pembayaran ini juga bagi 
meringankan beban kewa- 
ngan rakyat terutama dalam 
menyambut bulan Ramadan 
1443H,” katanya dalam kenya- 
taan, semalam.

Ismail Sabri berkata, bagi isi 
rumah, warga emas dan indi­
vidu bujang mendapat pemba­
yaran mulai 28 Mac hingga 8 
April ini yang dikreditkan terus 
ke akaun bank.

Bagi penerima yang tidak 
mempunyai akaun bank (ter- 
masuk di Sabah dan Sarawak),

Perdana Menteri memberitahu, 
mereka akan memperoleh ba­
yaran pada 30 Mac ini melalui 
cawangan Bank Simpanan Na- 
sional (BSN) yang mengeluarkan 
panduan prosedur operasi stan­
dard (SOP) dari semasa ke semasa.

Menurut beliau, bagi memas- 
tikan program BKM disasarkan 
kepada mereka yang benar-be- 
nar layak, tempoh permohonan 
rayuan dibuka mulai 2 Mei ini 
untuk tempoh sebulan.

“Proses ini adalah bagi mem- 
pertimbang semula permo­
honan yang tidak diluluskan, 
dengan memberi ruang menge- 
mukakan rayuan berserta doku- 
men berkaitan untuk disemak 
semula oleh Lembaga Hasil 
Dalam Negeri (LHDN),” katanya.

Sementara itu, Ismail Sabri 
tiba di Vietnam semalam dalam 
lawatan rasmi sulung beliau ke 
negara itu atas jemputan Per­
dana Menteri Vietnam, Pham

Minh Chinh.
Pertemuan antara kedua-dua 

tokoh itu bagi menilai kemajuan 
pelaksanaan Pelan Tindakan 
2021-2025 Perkongsian Strategik 
Malaysia dan Vietnam.

Dua pemimpin tersebut juga 
akan bertukar-tukar panda- 
ngan mengenai isu serantau 
dan sejagat yang berkepenti- 
ngan bersama selain bakal 
hadir bagi menyaksikan pertu- 
karan dokumen.

